
Setiap tahun pada 22 April, “Hari Bumi” menandakan ulang 
tahun sambutan sejak pertama kali diadakan pada tahun 
1970. Tema pada tahun ini ialah “Pulihkan Bumi Kita” atau 
“Restore Our Earth”.  Ia diadakan bertujuan untuk memberi 
kesedaran berkaitan pentingnya menjaga keseimbangan bumi 
bagi tujuan masa hadapan. Webinar sambutan Hari Bumi 
2021 secara atas talian telah berjaya dilaksanakan pada 22 
April 2021, anjuran SEADPRI-UKM, U-INSPIRE 
Malaysia@UKM, dengan sokongan Asian Network on 
Climate Science and Technology (ANCST). Sambutan Hari 
Bumi 2021 ini menampilkan beberapa pembentang dan ahli 
panel yang terdiri daripada profesional dan belia muda di 
Malaysia, iaitu Dr. Ahmad Aldrie Amir (The Malaysian 
Mangrove Research Alliance and Network, MyMangrove), 
En. Masbudi Abdul Malek (Inspirasi KAWA), Dr. Jurry Foo 
(Universiti Malaysia Sabah), dan Pn. Faiizah Arshad (Jabatan 
Alam Sekitar Perlis). Webinar sambutan peringkat 
kebangsaan ini menyaksikan penyertaan belia dan 
professional   muda   secara   atas   talian  dengan kehadiran 

maksima mencecah 215 orang pada suatu masa dan 
56penonton melalui platform media sosial Facebook 
U-INSPIRE Malaysia@UKM. 

Tujuan utama Webinar diadakan adalah untuk memberi 
penerangan mengenai pengurusan alam sekitar bagi 
menjaga keseimbangan bumi secara amnya. Selain itu, 
pelajaran yang boleh didapati turut dikongsi oleh ahli 
panel terutamanya yang berkaitan dengan beberapa 
inisiatif pengurusan alam sekitar seperti ekosistem sungai 
dan ekosistem paya bakau, yang telah berjaya dijalankan 
dan diadaptasi bagi mengurangkan impak perubahan iklim 
serta memaksimakan pembiayaan di sektor awam dan 
swasta, samada di peringkat tempatan dan antarabangsa. 
Melalui pelbagai pembentangan hebat dari para 
profesional dan belia muda yang terlibat, webinar ini 
berjaya mencetuskan perbincangan dan perkongsian 
minat serta pengalaman berkenaan inisiatif mereka 
menghargai bumi kita. 

